
   ----------------------------------------------------------------------------------- 
 

 Հիմք ընդունելով «Պետական գույքի կառավարման մասին» օրենքի 30-րդ 

հոդվածը և «Պետական ոչ առևտրային կազմակերպությունների մասին» օրենքի 

5-րդ հոդվածի 1-ին մասը՝ Հայաստանի Հանրապետության կառավարությունը     

ո ր ո շ ու մ     է. 

1. Հայաստանի Հանրապետության սեփականությունը հանդիսացող՝ Հայաս-

տանի Հանրապետության Արմավիրի մարզի, համայնք Մերձավան հասցեում 

գտնվող, 2006․5 քառ․ մետր մակերեսով լաբորատորիայի շենքը (կադաստրային 

ծածկագիրը՝ 04-065-0012-0004-001), 8․4 քառ․ մետր մակերեսով պահակատունը 

(կադաստրային ծածկագիրը՝ 04-065-0012-0004-031) և դրա զբաղեցրած, օգտա-

գործման ու սպասարկման համար անհրաժեշտ՝ 2.54 հա հողամասից (կադաստրային 

ծածկագիրը՝ 04-065-0012-0004) 0․4895 հա հողատարածքը (այսուհետ՝ անշարժ 

գույք) հետ վերցնել Հայաստանի Հանրապետության էկոնոմիկայի նախարարու-

թյան «Երկրագործության գիտական կենտրոն» փակ բաժնետիրական ընկերու-

թյունից և անժամկետ, անհատույց օգտագործման իրավունքով ամրացնել 

Հայաստանի Հանրապետության էկոնոմիկայի նախարարության «Գյուղատնտե-

սական հետազոտությունների և հավաստագրման կենտրոն» պետական ոչ 

առևտրային կազմակերպությանը: 

2․ Հայաստանի Հանրապետության տարածքային կառավարման և ենթակա-

ռուցվածքների նախարարության պետական գույքի կառավարման կոմիտեի 

նախագահին՝  

1) սույն որոշումն ուժի մեջ մտնելուց հետո երկամսյա ժամկետում ապահովել  

«Երկրագործության գիտական կենտրոն» փակ բաժնետիրական ընկերության 

հետ 2020 թվականի մարտի 3-ին կնքված ոչ բնակելի տարածքի անհատույց օգտա-

գործման թիվ 15/0020 պայմանագրի փոփոխությունները՝ դրանում նախատե-

սելով, որ նոտարական վավերացման և գույքային իրավունքների պետական 

գրանցման ծախսերը ենթակա են իրականացման «Երկրագործության գիտական 

կենտրոն» փակ բաժնետիրական ընկերության  միջոցների հաշվին. 

2) սույն կետի 1-ին ենթակետում նշված աշխատանքների ավարտից հետո 

երկամսյա ժամկետում  «Գյուղատնտեսական հետազոտությունների և հավաս-

տագրման կենտրոն» պետական ոչ առևտրային կազմակերպության հետ կնքել 

սույն որոշման 1-ին կետում նշված անշարժ գույքի անհատույց օգտագործման 

պայմանագիր (այսուհետ՝ պայմանագիր)՝ դրանում նախատեսելով, որ պայմա-

նագրի նոտարական վավերացման և պայմանագրից ծագող գույքային իրավունք-

ների պետական գրանցման ծախսերը ենթակա են իրականացման «Գյուղատնտե-

սական հետազոտությունների և հավաստագրման կենտրոն» պետական ոչ 

առևտրային կազմակերպության միջոցների հաշվին: 

